
ABSTRAK
Kajian ini dijalankan untuk mengenalpasti hubungan di antara jenis gaya kepimpinan,
jenis personaliti dan sikap pemimpin dengan komitmen kakitangan. Kajian ini juga
ingin mengenalpasti faktor yang manakah yang mempunyai pengaruh terhadap
komitmen kakitangan. Kajian telah dilakukan ke atas 72 responden yang terdiri dari
pegawai dalam Kumpulan Pengurusan dan Profesional, dan Kumpulan Sokongan di
Cawangan Mekanikal, Ibu Pejabat Jabatan Kerja Raya (IPJKR) Kuala Lumpur. Data
yang dikumpulkan telah diuji dengan menggunakan perisian SPSS Versi 12.0. Analisis
diskriptif digunakan untuk mengenalpasti profil dan tahap komitmen kakitangan
berdasarkan jantina, umur, taraf perkahwinan, jawatan, tempoh berkhidmat dan tempoh
mengenali pemimpin. Kaedah korelasi Pearson dan regresi masing-masing digunakan
untuk mengkaji hubungan dan potensi pengaruh di antara jenis gaya kepimpinan, jenis
personaliti dan sikap pemimpin dengan komitmen. Hasil kajian adalah majoriti
kakitangan Cawangan Mekanikal IPJKR mempunyai tahap komitmen yang sederhana.
Dapatan kajian juga menunjukkan tiada hubungan yang signifikan di antara jenis gaya
kepimpinan dengan komitmen. Bagaimanapun, terdapat hubungan yang signifikan di
antara personaliti “‘extraversion”, “openness” dan “conscientiousness” dengan
komitmen kakitangan di Cawangan Mekanikal IPJKR. Hasil kajian ini juga mendapati
bahawa terdapat hubungan yang signifikan di antara sikap pemimpin dengan komitmen
kakitangan. Seterusnya kajian mendapati personaliti “conscientiousness” berpotensi
mempengaruhi komitmen kakitangan Cawangan Mekanikal I[PJKR. Berdasarkan kajian
ini, implikasi daripada penemuan telah dikemukakan kepada pihak Cawangan

Mekanikal IPJKR sebagai usaha ke arah meningkatkan komitmen kakitangan.

ABSTRACT
This research reports on a study to measure the relationship between leadership styles,
five types of personalities, leaders’ attitude and staffs’ commitment. This study further
investigates the effect of these factors to the staffs’ commitment in Cawangan
Mekanikal, 1bu Pejabat Jabatan Kerja Raya (IPJKR) Kuala Lumpur. A population of
72 respondents involved in the study. The data collected were analyzed using the SPSS
Version 12.0 software program. Descriptive analysis used to identify the profile and
level of commitment based on personal characteristics i.e, gender, age, marital status,
job category, length of service and how long they knew their supervisor. The findings
shows that majority of the staffs had a moderate level of commitment. The study
revealed that there was no significant relationship between leadership styles and staffs’
commitment.  Extraversion, openness and conscientiousness were found to have
significant relationship with staffs’ commitment.  Also, leaders’ attitude had a
significant  relationship with commitment. The study also revealed that
conscientiousness is the most potential factor to have an effect on the staffs’
commitment of Cawangan Mekanikal IPJKR. Implications of the findings were
highlighted to the management of Cawangan Mekanikal IPJKR as an effort towards

enhancing the commitment among staff at all levels.

1.1

BAB 1

PENDAHULUAN

Pengenalan

Organisasi yang berkesan memerlukan pekerja-pekerja yang mempunyai
disiplin yang tinggi (Zaini, 2004). Maka, untuk mencapai organisasi yang
berkesan perlu dilihat dari aspek komunikasi, kerjasama, galakan, pelaksanaan,
output dan matlamat. Dari segi komunikasi, ia perlu dan penting untuk
memudahkan penjelasan mengenai tugasan, sistem dan aturan kerja. Kerjasama
penting untuk memastikan segala aktiviti organisasi dapat dijalankan secara
muafakat. Dari segi galakan, setiap pekerja perlu dibimbing, diberi latihan dan
dianugerahkan ganjaran sebagai galakan untuk meneruskan kerja bagi
kecemerlangan organisasi. Dari segi pelaksanaan pula ialah pembahagian tugas
secara bersistem. Dari segi hasilnya pula, ia adalah penghasilan produk atau
perkhidmatan oleh organisasi yang dilakukan oleh ahlinya. Matlamat ialah
objektif sesebuah organisasi untuk mencapai kejayaan cemerlang.

Cawangan Mekanikal Ibu Pejabat Jabatan Kerja Raya (IPJKR) adalah
salah satu cawangan di bawah Jabatan Kerja Raya yang memainkan peranan
memberi perkhidmatan perundingan perkhidmatan mekanikal dalam bangunan;
dan perkhidmatan dari aspek kejenteraan iaitu pemilihan jenis jentera berat

untuk kerja pembinaan jalan raya atau pun perkhidmatan penyelenggaraan

